
					এই পাতাটির মুদ্রণ সংশোধন করা প্রয়োজন। 
(? S と রবীন্দ্র-রচনাবলী
কুমারসম্ভবে পড়েছিস, মনে আছে তো ?—
য়ংবিশীর্ণক্রমপর্ণবৃত্তিতা পরা হি কাষ্ঠী তপসস্তয়া পুনঃ। তদপ্যপাকীর্ণমতঃ প্রিয়ংবদাং বদন্ত্যপণেতি চ তাং পুরাবিদঃ ॥
তা ভাই, দুর্গ নিজের বর খুঁজতে খাওয়া-দাওয়া ছেড়ে তপস্যা করেছিলেন, কিন্তু নাতনীদের বর জুটছে না বলে আমি বুড়োমানুষ খাওয়া-দাওয়া ছেড়ে দেব, বড়োমার এ কী বিচার ! আহা শৈল, ওটা মনে আছে তো ?— তদপ্যপাকীর্ণমতঃ প্রিয়ংবদাং
শৈলী। মনে আছে দাদা, কিন্তু কালিদাস এখন ভালো লাগছে না। রসিক। তা হলে তো অত্যন্ত দুঃসময় বলতে হবে। শৈল । তাই তোমার সঙ্গে পরামর্শ আছে। রসিক। তা, রাজি আছি ভাই। যেরকম পরামর্শ চাও, তাই দেব। যদি “হা’ বলতে চাও ‘ই’ বলব, ‘না” বলাতে চাও না’ বলব। আমার ঐ গুণটি আছে। আমি সকলের মতের সঙ্গে মত দিয়ে যাই বলেই সবাই আমাকে প্ৰায় নিজের মতোই বুদ্ধিমান ভাবে।
অক্ষয়। তুমি অনেক কৌশলে তোমার পিসাের বঁচিয়ে রেখেছ, তার মধ্যে তোমার এই টাক একটি ।
রসিক । আর একটি হচ্ছে- যাবৎ কিঞ্চিন্ন ভাষাতে । তা, আমি বাইরের লোকের কাছে বেশি। কথা কই নে—
শৈল। সেইটে বুঝি আমাদের কাছে পুষিয়ে নাও। রসিক। তোদের কাছে যে ধরা পড়েছি। শৈল । ধরা যদি পড়ে থাক তো চলো— যা বলি তাই করতে হবে।
অক্ষয় বলিতে লাগিল, “আঁ্যা, শৈল! এই বুঝি ! আজি রসিকদা হলেন রাজমন্ত্রী। আমাকে
শৈল যাইতে যাইতে পশ্চাৎ ফিরিয়া হাসিয়া কহিল, “তোমার সঙ্গে আমার কি পরামর্শের সম্পর্ক মুখুজ্যোমশায় ? পরামর্শ যে বুড়ো না হলে হয় না।”
মধ্যে দাড়াইয়া হঠাৎ উচ্চৈঃস্বরে খাম্বাজে গান ধরিলেন—
আমি কেবল ফুল জোগাব
তোমার দুটি রাঙা হাতে, বুদ্ধি আমার খেলে নাকো
পাহারা বা মন্ত্রণাতে ।
বাড়ির কর্তা যখন বাচিয়া ছিলেন তিনি রসিককে খুড়া বলিতেন। রসিক দীর্ঘকাল হইতে তাহার আশ্রয়ে থাকিয়া বাড়ির সুখদুঃখে সম্পূর্ণ জড়িত হইয়া ছিলেন। গিন্নি অগোছালো থাকাতে কর্তার অবর্তমানে তাহার কিছু অযত্ন-অসুবিধা হইতেছিল এবং জগত্তারিণীর অসংগত ফরমাস খাটিয়া তাহার অবকাশের অভাব ঘটিয়াছিল। কিন্তু তাহার এই-সমস্ত অভাব-অসুবিধা পূরণ করিবার লোক ছিল শৈলী। শৈল থাকাতেই মাঝে মাঝে ব্যামোর সময় তাহার। পথ্য এবং সেবার ত্রুটি হইতে পারে নাই ; এবং তাঁহারই সহকারিতায় তাহার সংস্কৃতসাহিত্যের চর্চা পুরাদমেই চলিয়াছিল।
রসিকদা শৈলবালার অদ্ভুত প্রস্তাব শুনিয়া প্রথমটা হা করিয়া রহিলেন, তাহার পর হাসিতে

